
Shridhara Upanishat

ஶ்ரீத⁴ரோபநிஷத்

ௐ ஸஹ நாவவது ।ஸஹ நௌ பு⁴நக்து ।ஸஹ வீர்யம் கரவாவஹை ।
தேஜஸ்வி நாவதீ⁴தமஸ்து । மா வித்³விஷாவஹை ।
ௐ ஶாந்தி: ஶாந்தி: ஶாந்தி:॥
ௐ நமஸ்தே ஸத்³கு³ரு ஶ்ரீத⁴ராய । த்வமேவ ப்ரத்யக்ஷம் ப்³ரஹ்மாஸி ।
த்வமாநந்த³மயோऽஸி । த்வம் ஸத்யஜ்ஞாநமநந்தோऽஸி ।
த்வம் ஸச்சிதா³நந்தா³த்³விதீயோऽஸி । த்வம் ஶாந்திமயோऽஸி ।
ப்ரேமமயோऽஸி । த்வம் நித்யநிர்கு³ண நிராகார நிராலம்ப³கோऽஸி ।
த்வம் நிர்தூ⁴தகல்மஷநிராமயநிஷ்க்ரியோऽஸி ।
த்வம் ஸர்வவ்யாபகாத்மரூபோऽஸி । த்வமேவ ஸர்வம் க²ல்வித³ம் ப்³ரஹ்மாஸி ।
த்வம் கு³ருவரோத்தமோऽஸி । த்வதா³ஜ்ஞயா ஸூர்யஸ்தபதி, வாத: பவதி,
அக்³நிஸ்தபதி,
ம்ரு’த்யுர்தா⁴வதி பஞ்சம: । த்வத்ஸத்தயா ஸர்வம் க்ரியாவாந் ப⁴வதி ।
த்வத்த:ஸர்வாணி பூ⁴தாநி ஜாயந்தே । ஜாதாநி த்வத்த: ஜீவந்தி ।
த்வயி ப்ரயந்த்யபி⁴ஸம்விஶந்தி । த்வம் கு³ணத்ரயாதீத: । த்வமவஸ்தா²த்ரயாதீத: ।
த்வம் தே³ஹத்ரயாதீத: । த்வம் காலத்ரயாதீத: ।
த்வம் ஸஹஸ்ரத³ளபத்³மஸ்தி²தோऽஸி நித்யம் ।
த்வமேவ மநோபு³த்³த்⁴யஹங்கார: ப்ரேரகோऽஸி ।
த்வமேவ ஶமத³மாதி³ஷட்ஸம்பத்ப்ரதா³யகாऽஸி ।
த்வம் மோக்ஷஶ்ரியம் தா⁴ரகோऽஸி । த்வமஜ்ஞாநதிமிரபா⁴ஸ்கரோऽஸி ।
த்வம் மாயாமோஹவிதூ³ரகோऽஸி । த்வம் ப⁴வப³ந்த⁴விமோசகோऽஸி ।
த்வம் ஸர்வஸத்³கு³ணகர்தாऽஸி । த்வம் ஸர்வது³ர்கு³ணஹர்தாऽஸி ।
த்வம் ஶாந்திதா³ந்திப்ரதோ³ऽஸி । த்வம் ப⁴க்திஜ்ஞாநப்ரதோ³ऽஸி ।
த்வம் மோக்ஷாநந்த³ ப்ரதா³யகோऽஸி । த்வம் ஸர்வவிக்⁴நவிநாஶகோऽஸி ।
த்வமப⁴யவரத³வரோऽஸி । த்வம் ப⁴க்தஜநதாரகோऽஸி ।
த்வம் நிஜஸுக²பத³ப்ரதா³யகோऽஸி ।
ரு’தேத்வத் கோऽஸி நேதரஸ்ஸமர்த:² ।

ஶ்ரீத⁴ரோபநிஷத்

ரு’தேத்வத் கோऽபி நேதரோ த³யாலு: । ரு’தேத்வத் கோऽபி நேதரோ க்ஷமாஶீல: ।
ரு’தேத்வத் கோऽபி நேதரோ ப⁴க்தவத்ஸல: ।
ரு’தேத்வத் கோऽபி நேதரோ த⁴ர்மரக்ஷக: ।
ரு’தேத்வத் கோऽபி நேதர:ஸத்³கு³ருர்ஜ்ஞாநதா³யக: ।
த்வத்த:ஸகல ஸாத⁴ந ஸம்பத்ஸம்ரு’த்³த⁴த்வம் ।
த்வத்த: ப⁴க்திஜ்ஞாநவைராக்³யஸாத⁴நஶக்திமத்வம் ।
த்வயி ஸமுபஸ்தி²தம் ஜக³து³த்பத்திஸ்தி²திலயகாரண பீ³ஜம் ।
த்வயி ஸுப்ரதிஷ்டி²தம் ஸம்ஸ்ரு’திநாஶநாத்³வைதபா⁴வநாமூலம் ।
கநககாமிநீமோஹகத்வாத் த்ராஹி த்ராஹி மாம் ।
காமக்ரோதா⁴தி³ஷட்³வைரிணத்வாத் ரக்ஷ ரக்ஷ மாம் ।
ஜந்மஜராமரணருக்³தோ³ஷாத் த்ராஹி த்ராஹி மாம் ।
ஸம்ஸாரஹாவாநலத³ஹ்யமாநம் பாஹி பாஹி மாம் ।
விஷயகர்த³மநிமஜ்ஜமாநம் த்ராஹி த்ராஹி மாம் ।
த்வத்பாத³பங்கஜஶரணாக³திம் தே³ஹி தே³ஹி மே ।
ஶமாதி³ஸம்பத³ம் தே³ஹி தே³ஹி மே । த்வயாவிநா நாஸ்தி கோऽந்யாகா⁴ர: ।
விநா த்வயா கோऽப்யஸ்தி ஆப்தோ ப³ந்து⁴ஸ்ததா²ஸகா² ।
தவ க்ரு’பாஹஸ்தம் தே³ஹி மே ஶிரஸி । தவ த்⁴யாந தே³ஹி மே மநஸி ।
ஸதா³ தே ஸ்மரணம் மே அஸ்து । போ⁴ கு³ரோ ! மந்மநோப்⁴ரு’ங்க:³ த்வத்பதா³ப்³ஜே
நிலீயது ।
ௐ நமோ ப⁴க³வதே ஶ்ரீத⁴ராய கு³ரவே ஸச்சிதா³நந்தா³ய தே நம:॥
ஏதது³பநிஷத³ம் யோ நித்யமதீ⁴தே ।ஸ கு³ருக்ரு’பாவாந்ப⁴வதி ।
ஸ ப்³ரஹ்ம பூ⁴யாய கல்பதே ।ஸ கைவல்யஸுக²மேத⁴தே ।
த⁴ர்மார்த²காமமோக்ஷம் ச விந்த³தி ।
அநேந கு³ருசரணமபி⁴ஷிஞ்சதி ஸ ஶுத்³தோ⁴ ப⁴வதி । பு³த்³தோ⁴ ப⁴வதி ।
முக்தோ ப⁴வதி ।ஸஹஸ்ராவர்தநாத்³யோதீ⁴தே ஸ வாஞ்ச்சி²த ப²லமவாப்நோதி ।
ஶ்ரீ கு³ருஸந்நிதௌ⁴ ஜப்த்வா ஸித்³த⁴மந்த்ரோ ப⁴வதி ।
ஶ்ரீகு³ருக்ரு’பயா ஸ ஸர்வவித்³ப⁴வதி ।
ஸ ப்³ரஹ்மவித்³ ப⁴வதி । ந ஸ புநராவர்ததே । ந ஸ புநராவர்ததே ।
ஸ புநர்நாபி⁴ஜாயதே ।ஸ புநர்நாபி⁴ஜாயதேத்யுபநிஷத் ॥
ௐ ஸஹ நாவவது ।ஸஹ நௌ பு⁴நக்து ।ஸஹ வீர்யம் கரவாவஹை ।
தேஜஸ்வி நாவதீ⁴தமஸ்து மா வித்³விஷாவஹை ॥

ஶ்ரீத⁴ரோபநிஷத்

ௐ ஶாந்தி: ஶாந்தி: ஶாந்தி:॥
இதி ஶ்ரீமத் ப. ப.ஸச்சிதா³நந்த³ஸ்வாமீவிரசிதா ப⁴க³வாந் ஸத்³கு³ரு
ஶ்ரீ ஶ்ரீத⁴ரோபநிஷத் ஸமாப்தா ।
(ப⁴க³வாந் ஸத்³கு³ரு ஶ்ரீத⁴ர பூஜாவிதி⁴ ஹ்யா கந்நட³ புஸ்தகாவரூந)

Proofread by Paresh Panditrao

Shridhara Upanishat

pdf was typeset on February 11, 2024

Please send corrections to sanskrit@cheerful.com

shrIdharopaniShat.pdf 3


	Document Information
	Document Text
	Document Credits

